
Astelehena, 2008ko apirilaren 14a.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

HEZKUNTZA DEPARTAMENTUA
Gobernuak 1.072.400 euroko dirulaguntzak onetsi ditu egoera sozioekonomiko txarrean dauden ikasleendako 

Familia unitateko errentak 15.000 eurotik beherakoa izan beharko du
Astelehena, 2008ko apirilaren 14a.  Nafarroako Gobernuak 1.072.400 euroko dirulaguntzak onetsi ditu ekipamendu pertsonala, eskolako jantokia eta laguntza-irakasleak ordaintzeko ikastetxe itaunduetan dauden egoera sozioekonomiko txarreko ikasleentzat. 

Ekipamendurako laguntzen bidez honako hau ordaindu ahal izanen dute, zehazki: testuliburuak eta material osagarria (hiztegiak, atlasak, karpetak, etab.); bisita kulturalak eta ikasturte amaierako txangoak; eta Gorputz Heziketako ekipamendua (txandala, kirol zapatilak...). Xede horretarako, 150 euro ordainduko dituzte, gehienez ere, ikasturte eta ikasle bakoitzeko, Haur, Lehen eta Bigarren Hezkuntzan (DBH). Ekipamendu pertsonalerako laguntzak eskuratu ahal izateko, familia unitateko urteko errentak 15.000 eurotik beherakoa izan beharko du.


1.072.000 euroko laguntzetan barne hartuta daude itunpeko ikastetxeetako ikasleak jantokira joateko laguntzak, atzerriko eta gutxiengo kulturaletako ikasleak integratzeko prozesuak izaten dituen zailtasunak neurri batean gainditzeko. Eskolako jantokirako baliabide ekonomikoei dagokienez, ikasturteko eta ikasleko banatuko dituzte ikastetxeen artean, eta hain zuzen ere, 400 euro emanen dituzte ikasle bakoitzeko. Kontzeptu horren zati bat udalek finantzatuko dute, eta hartara, jantokiko gastuak ia oso-osorik ordainduko dituzte (€ 1 eguneko).


Funtzionamenduari dagokionez, laguntzen lehenengo hartzailea ikastetxea bera izanen da, eta hark ezarriko ditu lehentasunak eta zenbatekoaren banaketa zehatza. Egoera soziokulturala dela-eta hezkuntza sisteman sartu, mantendu edo sustatzeko zailtasunak dituzten ikasleentzako laguntzak izanen dira, hain justu. 


Neurri horren bidez Hezkuntzaren Lege Organikoak eta 2004ko Foru Agindu batek agintzen dutena beteko du Departamentuak. Hots, egoera sozioekonomiko txarrean dauden ikasleei baliabideak eta laguntza materiala eskainiko dizkie
HEZKUNTZA DEPARTAMENTUA
Nafarroako Gobernuak Euskararen Nafar Kontseiluko hainbat kide izendatu ditu

Astelehena, 2008ko apirilaren 14a.  Nafarraoko Gobernuak Euskararen Nafar Kontseiluko hainbat kide izendatu du gaur.
Euskararen Nafar Institutua sortu zuen irailaren 10eko 183/2007 Foru Dekretuari jarraikiz, Nafarroako Gobernuak ondoko kide hauek izendatu ditu aipatu kontseiluan: Jose Pablo Sotes Ruiz, Nafarroako Unibertsitate Publikoaren izenean; Maria Amor Beguiristain, Gurpide Nafarroako Unibertsitatearen izenean; Andres Iñigo Ariztegui, Euskaltzaindiaren izenean; Carmen Lamsfus Arrien, Eusko Ikaskuntzaren izenean; Yolanda Barcina Angulo, Nafarroako Udalerri eta Kontzejuen Federazioaren izenean; Pello Marilerañena Martinez, Nafarroako Ikastolen Federazioaren izenean; eta Grabriel Imbuluzqueta Alcasena, Nafarroako Prentsa Elkartearen izenean.

Aipatutakoez landara, Nafarroako Gobernuak bi kide izendatu ditu, euren estatutuetan euskara sustatzea helburu modura duten kultura elkarteek edo gizarte ekimeneko entitateek proposatuta. 2008ko urtarrilaren 28an egindako zozketa eta gero, ondoko kide hauek izendatu dira 2008 eta 2009. urteetarako: Aitziber Sarasola Jaka, Euskaraz Kooperatiba Elkartea-AEKAren izenean, eta Koldo Martinez Urionabarrenetxea, Euskara Kultur Elkargoaren izenean.
Halaber, eta araudiarekin bat etorrita, Gobernuak beste zazpi kide izendatu ditu Euskararen eta euskal kulturaren arloan izen ona duten pertsonen artetik. Zehatz-mehatz: ondoko hauek dira: Mikel Belasko Ortega, Patxi Salaberri Zaratiegi, Asier Barandiaran Amarika, Josu Reparaz Leiza, Mikel Olazaran Rodriguez, Iñaki Perurena Gartziarena eta Patxiku Perurena Loiarte.

Erabaki honen bidez hautatutako kideen agintaldia lau urtekoa izanen da, Nafarroako Aldizkari Ofizialean argitaratzen denetik kontatzen hasita, euskara sustatzen duten kultur elkarteek edo gizarte ekimeneko entitateek proposatutakoak salbu, izan ere, hauek bi urtetarako izendatua izanen baitira.
Kontseiluko kideak ondoko hauek ere dira: Hezkuntza kontseilaria, Kontseiluko burua dena; Euskararen Nafar Institutuko zuzendari kudeatzailea, buruordea dena; Euskararen gaineko Aholkularitza eta Ikerketarako Zerbitzuko zuzendaria; Lanbide Heziketa eta Unibertsitateen zuzendari nagusia; Antolakuntzaren, Kalitatearen eta Berrikuntzaren zuzendari nagusia; eta Euskaltzaidiako burua.
HEZKUNTZA DEPARTAMENTUA
Nafarroako Unibertsitate Publikoko Gizarte Kuntseiluaren Foru Lege Proiektua onetsi da

Astelehena, 2008ko apirilaren 14a.  Nafarraoko Gobernuak Foru Lege Proiektu bat onetsi du Nafarroako Unibertsitate Publikoko Gizarte Kontseilua arautzen duena, eta Parlamentura igorriko du bertan eztabaidatua eta bozkatua izan dadin. Proiektuaren erredakzioarekin bat egin dute kontseilariak, errektoreak eta Gizarte Kontseiluko buruak, eta aurreko araudiarekin alderatuta nobedade nagusiak Gizarte Kontseiluaren eginkizunetan aurkitzen dira.

Jaikna denez, Nafarroako Parlamentuak azaroaren 9ko 20/1994 Foru Legea onetsi zuen Nafarroako Unibertsitate Publikoko Gizarte Kontseilua arautzeko, baina 2001ean Unibertsitateen Lege Organikoa promulgatu zen, gero 2007an Gobernuak aldatuko zuena, eta horren ondorioz aipatu Foru Legea egokitu beharra zegoen.
Gizarte Kontseilua gizarteak unibertsitatean parte hartzeko organoa da, eta bion arteko harreman tresna gisa jardun behar du. Gizarte Kontseiluari, besteak beste, ondoko eginkizun hauek dagozkio: Nafarroako Unibertsitate Publikoko jarduera ekonomikoak, eta zerbitzuen kalitatea eta errendimendua ikuskatzea, eta Unibertsitatearen finantzaketan nafar gizartearen kolaborazioa sustatzea.

Horrez gain, Gizarte Kontseiluak Unibertsitatearekin kolaboratu behar du Europako Goi-mailako Hezkuntza espazioa sortzeko eta haren ingurune kultural, profesional, ekonomiko eta sozialarekin harremanak sustatu behar ditu unibertsitate-kalitatearen mesederako.
LANDA GARAPENEKO ETA INGURUMENEKO DEPARTAMENTUA
Arellano eta Ugarren herrilur desafektazioak onetsi dira

Astelehena, 2008ko apirilaren 14a.  Nafarroako Gobernuak erabaki bana hartu ditu herrilur desafektazioak onesteko Arellano eta Ugarren (Deierri), gero aipatu lur horiek lagatzeko xedez.

Arellanon 20.009 metro karratu dira, “El Prado” alderdian kokatuak eta Udalarenak, eta honi baimena ematen zaio aipatu lurraren erabilera Nafarroako Gobernuari lagatzeko hogeita hamar urteko epe luzagarriaz. Lur horretan indusketa arkeologikoak egin dira eta gainera bertan badago eraikin bat, Gobernuak egina, egitura arkeologikoak bebesten dituena eta aztarnategiaren trataera didaktiko-turistikoa eta ezarritako ibilibidea ahalbideratzen dituena. Jakina denez, Arellanoko erromatar hiriko aztarnategi arkeologikoa joan zen martxoaren 19an zabaldu zen jendearentzat.
Bestalde, Nafarroako Gobernuak 2.000 metro karratuko desafektazioa onetsi du Ugarko Kontzejuko “Mendiaria” alderdian. Desafektatutako lurrak Kontzejuarenak dira eta honi baimena ematen zaio haien erabilera lagatzeko Deierriko Udalari hogeita hamar urteko epe luzagarriaz, bertan aisialdirako instalakuntzak jartzeko Allozko urtegiaren ustiatze turistikoari lotuta.
IZENDAPENAK

Camino Bonafaux eta José Ángel Zubiaur, Aurrekontuen eta Ondarearen zuzendari nagusi berriak 
Astelehena, 2008ko apirilaren 14a. Nafarroako Gobernuak, gaurko bilkuran, bi izendapen egin ditu, Ekonomia eta Ogasun Departamentuaren baitan. Hain zuzen ere, Camino Bonafaux Martinez Aurrekontuen eta Esku-hartzearen zuzendari nagusi izendatu du, eta José Ángel Zubiaur Carreño, berriz, Ondarearen zuzendari nagusi.

Camino Bonafaux Martínezen biografia
Iruñean jaio zen, 1961ean. Ezkonduta dago, eta bi seme-alaba ditu. 

Ekonomia eta Enpresa Zientzietan lizentziaduna da, Zaragozako Unibertsitatean (1984), eta Zuzendaritza eta Kudeaketa Publikoko Masterra egina du, Nafarroako Unibertsitate Publikoan. 

1984tik 1987ra bitarte, Montejurrako Mankomunitatean egin zuen lan, Lizarran, Ekonomiaren eta Abonatuen Ataleko buru. 

Herri Administrazioko teknikaria da (Ekonomiaren Adarra), 1987az geroztik, Foru Administrazioan. 1991ra arte, Ekonomia eta Ogasun Departamentuko Aurrekontuen Atalean egin zuen lan, eta 1991tik 1993ra bitarte, Nafarroako Kirol eta Gazteria Institutuko Administrazio Ataleko buru izan zen. 

1993tik 1995era arte, berriz, Nafarroako Gizarte Ongizatearen Institutuan egin zuen lan, Zentroen eta Zerbitzuen Kudeaketako zuzendariorde. 1995etik 1996ra bitarte, Ingurumen, Etxebizitza eta Lurralde Antolamenduko Departamentuko Kudeaketa Ekonomiko eta Plangintzako Ataleko buru izan zen. 
1996tik 2007ra arte, Toki Administrazioko Kudeaketa eta Lankidetza Ekonomikoko Zerbitzuko buru izan zen, eta 2007an, Ondarearen Zerbitzuko zuzendari izendatu zuten. 

José Ángel Zubiaur Carreñoren biografia
Iruñean jaio zen, 1948ko apirilaren 7an. Ezkonduta dago, eta bi seme-alaba ditu. 

Zuzenbidean lizentziaduna da, Nafarroako Unibertsitatean, eta Kanpo Merkataritzan eta Europako Ikasketetan diplomaduna. Beste ikasketa batzuk ere egin izan ditu: Ekonomia Politikoa, Makroekonomia, Nazioarteko Harremanak eta Zientzia Politiko eta Sozialak, Madrilen, Frantzian, eta Bretainia Handian. 

Zuzenbideko profesional gisa, enpresa pribatuetan, banketxe publikoetan eta Foru Administrazioan egin izan du lan. 1999-2003 legealdian, Ekonomia eta Europako Gaietako zuzendari nagusia izan zen, Nafarroako Gobernuan. Kargu hori zela-eta, Hitzarmen Ekonomikoa Estatuarekin negoziatzeko batzordeko kide izan zen, eta baita kontsultarako hainbat kontseilu eta erakundetako kide ere. 

Gainera, azkeneko lau urteetan, Nafarroako Gobernuak Europar Batasunean duen Ordezkaritzako arduradun izan da, Bruselan, eta Foru Komunitateko ordezkari izan da Europar Batasuneko hainbat erakundetan, Lurralde Garapenerako Programen eta Europako Gizarte Funtsaren kudeaketarekin zerikusia duten gaietan. 

2007an, Álvaro Miranda Simavilla bigarren presidenteorde eta Ekonomia eta Ogasun Departamentuko kontseilariaren Kabineteko aholkulari izendatu zuten.(
Beste izendapen batzuk
Gobernuak ondoko izendapenak ere onetsi ditu:

-Blanca Berruete Cilveti, Kontsumo Zerbitzuko zuzendaria, Familia, Gazteria, Kirol eta Gizarte Gaietako Departamentuan. Joaquín Labiano Berastegui ordezkatuko du, izan ere, kargu uztea eskatu batitzuen osasun arrazoiengatik.

-Javier Martinez Eslava, Ekonomia eta Ogasun Departamentuko Ondarearen Zerbitzuko zuzendaria.












PAGE  
	[image: image2.png]




	[image: image3.png]4D Karlos I11. a-2 31002 IRUNA ‘B 848 42 77 00 948227673
gobiernodenavarra.prensa@cfnavarra.es  Www.navarra.es




	Página 10 de 10



[image: image1.png][image: image2.png][image: image3.png][image: image4.png]